
5-band.Vazirlik, idora, xo‘jalik birlashma va tijorat banklari(2-ilova) bir hafta
muddatda tadbirkorlikni rivojlantirish, tadbirkorlik subyektlariga keng
imkoniyatlar yaratish hamda kichik va o‘rta biznesni qo‘llab-quvvatlash,

jumladan, tizimli masalalar bo‘yicha asoslantirilgan takliflarni Investitsiyalar,
sanoat va savdo vazirligiga kiritsin.

“ТАСДИҚЛАЙМАН”

Ўзбекистон Республикаси 

Бош вазирининг ўринбосари, 

Республика ишчи гуруҳи раҳбари

__________________ Ж. Ходжаев 
2023 йил “___” “июль” 

Ўзбекистон Республикаси Президентининг 

тадбиркорлар билан очиқ мулоқотини ташкил этиш бўйича 

Республика ишчи гуруҳи йиғилишининг ___-сон баёни 

2023 йил “22” июль Тошкент шаҳри

Раислик қилди: Ж.А. Ходжаев – Ўзбекистон Республикаси Бош 

вазирининг ўринбосари, Ҳукумат комиссиясининг раиси

Иштирок 

этдилар:

Вазирликлар, идоралар, хўжалик бирлашмалари ва 

тижорат банкларининг масъул раҳбарлари, Вазирлар 

Маҳкамасининг масъул ходимлари, Қорақалпоғистон 

Республикаси Вазирлар Кенгаши раисининг, вилоятлар 

ва Тошкент шаҳар ҳокимларининг ўринбосарлари 

(рўйхат бўйича)

КУН ТАРТИБИ:

Ўзбекистон Республикаси Президенти Администрациясининг 

“Ўзбекистон Республикаси Президентининг 2023 йилда тадбиркорлар 

билан очиқ мулоқотини ташкил қилиш чора-тадбирлари тўғрисида”

2023 йил 17 июлдаги АФ–42-сон фармойиши ижроси тўғрисида 

(Ходжаев, Кудратов, Қосимов, Вахобов, ..., Ходжаев) 

Йиғилишда Ўзбекистон Республикаси Президенти Администрациясининг 

“Ўзбекистон Республикаси Президентининг 2023 йилда тадбиркорлар билан 

очиқ мулоқотини ташкил қилиш чора-тадбирлари тўғрисида” 2023 йил

17 июлдаги АФ–42-сон фармойиши қабул қилинганлиги ва унда жорий йилда

Ўзбекистон Республикаси Президентининг тадбиркорлар билан “Очиқ

мулоқоти”ни ташкил этиш бўйича бир қатор вазифалар белгиланганлиги 

таъкидланди. 
Ўзбекистон Республикаси Президентининг жорий йилда тадбиркорлар 

билан навбатдаги “Очиқ мулоқоти”ни ўтказиш юзасидан Республика ишчи 

гуруҳига юклатилган вазифаларни амалга ошириш бўйича масалалар муҳокама 

қилинди ва таклифлар ишлаб чиқилди.

Савдо-саноат палатаси (Вахобов), Бизнес-омбудсман (Қосимов)

томонидан 1094 қисқа рақами орқали мурожаатларни қабул қилувчи “Сall

марказ” фаолияти ҳамда kb-business.gov.uz манзилида тадбиркор виртуал

офиси ташкил этилганлиги билдирилиб, уларни ишлаш механизмлари ҳақида 

ахборот берилди. 
Инвестициялар, саноат ва савдо вазирлиги (Кудратов) томонидан

Республика штаби таркиби ҳамда тадбиркорлардан келиб тушган 

мурожаатларни тезкорлик билан ҳал қилиш чораларини кўрувчи ва тизимли 

масалалар бўйича таклифлар ишлаб чиқувчи кичик ишчи гуруҳлар таркиби 

шакллантирилганлиги ҳақида ахборот берилди.

Кун тартибидаги масала юзасидан Республика ишчи гуруҳи қарор қилади: 
1. Савдо-саноат палатаси раиси ўринбосари И.Жасимов ва Бизнес-

омбудсман Д.Қосимовнинг томонидан 1094 қисқа рақами орқали

мурожаатларни қабул қилувчи “Сall марказ” фаолияти ҳамда 

www.kb-business.gov.uz манзилида тадбиркор виртуал офиси ташкил

этилганлиги тўғрисидаги ҳисоботи маълумот учун қабул қилинсин. 
Савдо-саноат палатаси (Вахобов), Бизнес-омбудсман (Қосимов)

ва Ўзбекистон Миллий телерадиокомпанияси (Хаджаев) тадбиркорларни 

“Очиқ мулоқот” доирасида 1094 қисқа рақами орқали мурожаатларни қабул

қилувчи 24/7 иш тартибида ишлайдиган “Сall марказ” фаолияти ҳамда

www.kb-business.gov.uz манзилида тадбиркор виртуал офиси ташкил

этилганлиги, келиб тушган мурожаатлар тезкорлик билан ижрога қаратилиши 

ва ижроси Республика штаби ва Бош прокуратура томонидан назорат 

қилиниши тўғрисида кенг хабардор қилиш чоралирини кўрсин.

2. Инвестициялар, саноат ва савдо вазири ўринбосари О.Рустамовнинг

Республика штаби таркиби ҳамда тадбиркорлардан келиб тушган 

мурожаатларни тезкорлик билан ҳал қилиш чораларини кўрувчи ва тизимли 

масалалар бўйича таклифлар ишлаб чиқувчи кичик ишчи гуруҳлар таркиби 

шакллантирилганлиги ҳақида ахборот маълумот учун қабул қилинсин.

3. “Сall марказ”, тадбиркор виртуал офиси, ижтимоий 

тармоқлардаги саҳифалар ва ҳудудлардаги сайёр қабуллар орқали келиб 

тушадиган мурожаатларни тезкорлик билан ҳал этиш ҳамда ижросини назорат 

қилиш мақсадида: 
1-иловага мувофиқ таркибда Республика штаби ташкил этилсин ҳамда

Инвестициялар, саноат ва савдо вазирлигида жойлаштирилсин; 
2-иловага мувофиқ вазирлик, идора, хўжалик бирлашма ва тижорат

банклари бир кун муддатда бошқарма бошлиғи даражасидан паст бўлмаган

ходимларини жорий йилнинг август ойи якунига қадар Республика штабига

хизмат сафарига юборсин;

http://www.kb-business.gov.uz/
http://www.kb-business.gov.uz/

Инвестициялар, саноат ва савдо вазирлиги (Кудратов) ҳамда барча 

тегишли ташкилотлар Республика штаби фаолиятига жалб этилган 

ходимларнинг ишлаши учун барча зарур шарт-шароитлар яртсин; 
Бош прокуратура (Аминов) вазирлик, идора, хўжалик бирлашма 

ва тижорат банкларидан жалб этилган ходимларнинг Республика штабида

доимий фаолият юритишини назоратга олсин;

3-10-иловаларга мувофиқ тадбиркорлардан келиб тушган

мурожаатларни тезкорлик билан ҳал этиш чораларини кўриш бўйича кичик

ишчи гуруҳлар ташкил этилсин;

Кичик ишчи гуруҳларнинг раҳбарлари ва аъзолари мурожаатларни ҳал 

қилинишига шахсан масъул этиб белгилансин.

4. Савдо-саноат палатаси (Вахобов), Бизнес-омбудсман (Қосимов)

ҳамда ҳудудий ишчи гуруҳларнинг раҳбарлари ҳар куни тадбиркорлар 

томонидан “Сall марказ”, тадбиркор виртуал офиси, ижтимоий тармоқлар 
ва сайёр қабуллар орқали келиб тушган мурожаатларни Республика штабига 

етказлишини таъминласин;

Республика штаби (Кудратов) келиб тушган мурожаатларни тизимли 
ва индивидуал масалаларга ҳамда 8 та кичик ишчи гуруҳларнинг 

йўналишларига ажратилишини, уларни кичик ишчи гуруҳларга ва ҳудудий 

ишчи гуруҳларга етказилишини таъминлаб, уларнинг ижро ҳолати бўйича 

доимий мониторинг юритсин.

Барча тегишли ташкилотлар тадбиркорлар томонидан келиб тушган 

мурожаатларни қонунда белгиланган тартиб ва муддадларда ҳал қилиш 

чораларини кўриб борсин. 
Республика штаби(Кудратов) амалга оширилган ишлар, жумладан 

мурожаатларни кўриб чиқилиши натижалари тўғрисида ҳар ҳафта Ўзбекистон

Республикаси Президент Администрацияси ва Республика ишчи гуруҳига

маълумот киритиб борсин;

Савдо-саноат палатаси (Вахобов) Бизнес-омбудсман (Қосимов)

мурожатларни ҳал этилиши устидан доимий мониторинг ўрнатиб, “call back”

тамойили асосида мурожаатларни ҳақиқатда ҳал этилиши ҳолатини ўрганиб 

борсин ҳамда натижалари ҳақида Бош прокуратура (Аминов) ва Республика 

штаби(Кудратов)га ахборот киритиб борсин.

Бош прокуратура (Аминов) мурожатларни ҳал этилиши устидан кунлик 

назорат ўрнатсин ҳамда Республика штаби(Кудратов) билан бирга “call back”

тамойили асосида мурожаатларни ўрганиш натижалари тўғрисидаги 

ахборотлар асосида тегишли ташкилотларнинг масъулиятсизликка йўл қўйган 

мансабдор шахсларига нисбатан қонунчиликда белгиланган интизомий 

чораларни кўриш юзасидан Республика ишчи гуруҳига таклиф киритиб 

борсин.

5. Вазирлик, идора, хўжалик бирлашма ва тижорат банклари

(2-илова) бир ҳафта муддатда тадбиркорликни ривожлантириш, тадбиркорлик

субъектларига кенг имкониятлар яратиш ҳамда кичик ва ўрта бизнесни қўллаб-
қувватлаш, жумладан, тизимли масалалар бўйича асослантирилган 

таклифларни Инвестициялар, саноат ва савдо вазирлигига киритсин.

6. Кичик ишчи гуруҳлар (Холмуродов, Рустамов, Абидов, Хамраев,

Хамидов): 
уч кун муддатда етарлича билим ва тажрибага эга бўлган, бошқарма 

бошлиғи даражасидаги ходимлардан иборат ўзининг эксперт гуруҳлари

таркибини шакллантирсин ва тасдиқласин; 
эксперт гуруҳлари томонидан тадбиркорларнинг мурожаатлари асосида 

тизимли масалаларни аниқланиши, ўрганилиши, таҳлил қилиниши ва уларнинг 

ечими бўйича таклифлар тайёрланишини ҳамда уларни ҳар ҳафта Республика 

штабига критиб борилишини таъминласин.

Республика штаби (Кудратов) эксперт гуруҳлари томонидан 

тайёрланган таклифларни ҳар ҳафта Тадбиркорликни қўллаб-қувватлаш

бўйича жамоатчилик кенгаши иштирокида муҳокама қилиб, Республика ишчи

гуруҳи билан келишган ҳолда Ўзбекистон Республикаси Президенти 

Админстрациясига киритиб борсин. 
7. Ҳудудий ишчи гуруҳларнинг раҳбарлари:
бир кун муддатда бириктирилган ҳудудга чиққан ҳолда намунавий 

таркибда ҳудудий ишчи гуруҳларни шакллантирсин ва тасдиқласин;

уч кун муддатда бириктирилган ҳудудида ҳудудий ишчи гуруҳнинг 

сайёр қабулларини ўтказиш графиги ва жойлари ҳақидаги маълумотларни 

Республика штабига тақдим этсин;

ишлаб чиқилган графикларга мувофиқ ҳудудларда тадбиркорлар билан 

мулоқот ҳафталигини ва сайёр қабулларни ташкил этсин. 
8. Савдо-саноат палатаси (Вахобов) Бизнес-омбудсман (Қосимов)

Қорақалпоғистон Республикаси Вазирлар Кенгаши, вилоятлар 

ва Тошкент шаҳар ҳокимликлари билан биргаликда бир ҳафта муддатда

тадбир давомида марказий ва ҳудуий студиялардан қатнашувчиларнинг якуний 

рўйхатини Инвестициялар, саноат ва савдо вазирлигига киритсин.

Инвестициялар, саноат ва савдо вазирлиги (Кудратов) ўн кун 
муддатда тадбир давомида марказий ва ҳудуий студиялардан қатнашувчилар, 

жумладан халқаро молия ташкилотлари ва нуфузли хорижий инвесторларнинг 

якуний рўйхатини Республика ишчи гуруҳи билан келишган ҳолда Ўзбекистон 

Республикаси Президенти Администрациясига киритсин.

Қорақалпоғистон Республикаси Вазирлар Кенгаши раиси 

ва вилоят ҳокимлари тадбиркорлар билан “Очиқ мулоқот” тадбирида 

Марказий студиядан қатнашадиган тадбиркорларнинг Қорақалпоғистон 

Республикаси ва вилоятлардан Тошкент шаҳрига етиб келишини таъминлашга 

шахсан масъул ҳисобланади. 

9. Инвестициялар, саноат ва савдо вазирлиги (Кудратов), Савдо-
саноат палатаси (Вахобов) Бизнес-омбудсман (Қосимов) Қорақалпоғистон

Республикаси Вазирлар Кенгаши, вилоятлар ва Тошкент шаҳар 

ҳокимликлари билан биргаликда ўн кун муддатда: 
бизнесда юқори натижаларга эришган тадбиркорлар орасидан “Фаол 

тадбиркор” кўкрак нишонига номзодлар рўйхатини шакллантирсин ва Республика 

ишчи гуруҳи билан келишган ҳолда Ўзбекистон Республикаси Президенти 

ҳузуридаги Давлат мукофотлари ва геральдика бўйича комиссияга киритсин; 
“20 август – Тадбиркорлар куни”ни кенг нишонлаш бўйича дастур ишлаб 

чиқиб, Республика ишчи гуруҳига киритсин. Бунда, Маданият

ва туризмни ривожлантириш вазирлиги (Назарбеков) тажрибали 

мутахассисларни ажратган ҳолда дастурни пухта ва сифатли ишлаб чиқилишига 

амалий кўмаклашсин.

10. Инвестициялар, саноат ва савдо вазирлиги (Кудратов) Савдо-
саноат палатаси (Вахобов), Бизнес-омбудсман (Қосимов) билан биргаликда

бир ҳафта муддатда тадбиркорлар билан “Очиқ мулоқот” тадбирининг ягона 

композициядаги таниш белгиларини (логотип ва шиор) ишлаб чиқиб, якуний 

намуналарни Республика ишчи гуруҳига киритсин.

11. Савдо-саноат палатаси (Д. Ваҳобов) икки ҳафта муддатда марказий

студиянинг кириш қисмида ҳар бир иштирокчига тақдим қилиш учун юқори 

сифатли индивидуал “бейджик”ларни (унда иштирокчининг исми, фамилияси

ҳамда тадбирнинг номи, логотипи ва шиори ёзилган бўлади) тайёрлаб,

Республика штабига тақдим қилсин.

12. Қорақалпоғистон Республикаси Вазирлар Кенгаши раиси,

вилоятлар ва Тошкент шаҳар ҳокимликлари ҳудудий ишчи гуруҳларнинг 

раҳбарлари билан бирга бир ҳафта муддатда тадбиркорлар билан “Очиқ

мулоқот”ни ўтказиш жойлари - ҳудудий студияларни ташкил этиш бўйича 
таклифларни Инвестициялар, саноат ва савдо вазирлигига киритсин;

Инвестициялар, саноат ва савдо вазирлиги (Кудратов) “Очиқ

мулоқот”ни ўтказиш жойлари - ҳудудий студияларни ташкил этиш бўйича 
таклифларни Республика ишчи гуруҳи ва Ўзбекистон Республикаси 

Президенти Администрацияси билан келишилишини таъминласин. 

13. Савдо-саноат палатаси (Вахобов), Қорақалпоғистон Республикаси

Вазирлар Кенгаши, вилоятлар ва Тошкент шаҳар ҳокимликлари

“Очиқ мулоқот”ни ўтказишга тайёргарлик кўриш доирасида жорий йилнинг

15 августига қадар ҳудудий студияларни керакли жиҳозлар билан таъминлаш 
ва тадбир учун тайёр ҳолга келтириш чораларини кўрсин.

14. Савдо-саноат палатаси (Вахобов), Инвестициялар, саноат ва савдо

вазирлиги (Кудратов), Тошкент шаҳар ҳокимлиги (Умурзаков) жорий

йилнинг 18 августига қадар Марказий студия (Конгресс холл)ни тадбир

ўтказиш учун тўлиқ тайёр ҳолга келтирсин. Бунда:

- подиум тайёрлаш ва креслоларни ўрнатиш; 
- тадбирнинг ягона композициядаги таниш белгилари (логотип, шиор)

билан безатиш;

- марказий студияга кириш жойида (ҳолда) интервью зонасини ташкил

этиш ва у ерда тадбирнинг номи, логотипи ҳамда шиори акс эттирилган 

3х6 метр ўлчамли баннер жойлаштириш;

- меҳмонлар учун обед-фуршет ташкиллаштиришга алоҳида эътибор

қаратилсин. 
15. Инвестициялар, саноат ва савдо вазирлиги (Кудратов), Савдо-

саноат палатаси (Вахобов), Бизнес-омбудсман (Қосимов) Ахборот 
ва оммавий коммуникациялар агентлиги (Ходжаев), Ўзбекистон миллий 

ахборот агентлиги (Кучимов) ва Ўзбекистон Ўзбекистон Миллий 

телерадиокомпанияси (Хаджаев) ҳамда тегишли вазирлик ва идоралар билан 

биргаликда:

уч кун муддатда вазирликлар идоралар раҳбарлари, нуфузли экспертлар, 

салоҳиятли инвесторлар ва тадбиркорлар иштирокида матбуот анжуманлари, 

давра суҳбатлари, чиқишлар ташкил этиш ҳамда инфографикалар 

ва видеороликлар тайёрлаш бўйича медиа-режа ишлаб чиқиб, Республика

ишчи гуруҳига киритсин;

тасдиқланган меди-режага мувофиқ барча тадбирларни белгиланган

муддатларда ва сифатли ўтказиш чораларини кўрсин;

16. Ўзбекистон Миллий телерадиокомпанияси (Хаджаев):
2021-2022 йилларда тадбиркорлар билан ўтказилган “Очиқ мулоқот”лар 

якуни бўйича амалга оширилган ислоҳотлар натижалари, ҳозирги кундаги 

мурожаатлар сони ва йўналишлари тўғрисида анимациялаштирилган 

инфографикалар ҳамда видеолавҳаларни тайёрласин;

тайёрланган видеолавҳаларни республика ҳамда ҳудудий телеканалларда 

узатиб борсин;

маҳаллий оммавий ахборот воситалари ва блогерлар орқали 

жамоатчиликка ҳар куни тадбир тўғрисида мақолалар ва постлар эълон қилиб 

борсин;

тадбир якуни билан маҳаллий ва хорижий инвесторлар ҳамда соҳанинг 

бошқа вакиллари иштирокида интервью ва видеолавҳалар тайёрласин

ва уларни эфирга қўйиб борсин.

17. Рақамли технологиялар вазирлиги (Шерматов):

“Очиқ мулоқот”дан бир ҳафта олдин тадбир ўтказиладиган кун 

ва намойиш этиладиган телеканаллар тўғрисида аҳолига “СМС” 

хабарномалар жўнатсин;

тадбирни жонли эфирда республика ва ҳудудий телеарадиоканалларда 

ҳамда интернет тармоғи (вэб-сайт, телеграм-бот, фейсбук, инстаграм ва

бошқа ижтимоий тармоқлар) орқали узатиб борсин. 
18. “Ҳудудий электр тармоқлари” АЖ (Мустафоев) тадбиркорлар

билан “Очиқ мулоқот” доирасида Марказий студияни (Конгресс холл) 
ва вилоят студияларини узлуксиз электр-энергияси билан таъминласин. 

19. “Ўзбектелоком” АК (Хасанов) тадбиркорлар билан “Очиқ мулоқот”

доирасида Марказий студияни (Конгресс холл) ва вилоят студияларини

узлуксиз жаҳон интернет тармоғи билан таъминласин.

20. Инвестициялар, саноат ва савдо вазирлиги (Кудратов), Савдо-
саноат палатаси (Вахобов) ва Бизнес-омбудсман (Қосимов) тадбиркорлар

билан “Очиқ мулоқот” ўтказилгандан сўнг тегишли вазирлик ва идоралар билан 

биргаликда бир кун муддатда “Очиқ мулоқот” натижаларини амалга ошириш 

бўйича “йўл харитаси”ни ишлаб чиқиб, Республика ишчи гуруҳи билан 

келишган ҳолда Ўзбекистон Республикаси Президенти Администрациясига 

киритсин.

21. Республика штаби(Кудратов) мазкур баёнда берилган топшириқлар

ижроси тўғрисида ҳар ҳафта Республика ишчи гуруҳига маълумот киритиб 

борсин.

22. Мазкур баёндаги топшириқлар ижросини ташкил этиш 

Инвестициялар, саноат ва савдо вазири Л.Кудратов, Савдо-саноат палатаси 
раиси Д.Вахобов зиммаларига юклатилсин.

23. Ушбу баёндаги топшириқлар ижросини назорат қилиш Ўзбекистон

Республикаси Бош прокурорининг ўринбосари Ш.Аминов ва Бош вазир

ўринбосари котибияти мудири Д.Абдусаламов зиммасига юклансин.



Республика ишчи гуруҳи йиғилишининг  
2023 йил “___”июлдаги ____-сон баёнига  

1-илова 

Тадбиркорларнинг мурожаатларини ҳал этилишини назорат қилиш бўйича 

РЕСПУБЛИКА ШТАБИ

1. Л. Кудратов – Инвестициялар, саноат ва савдо вазири, Республика

штаби раҳбари

2. Н. Холмуродов – Инвестициялар, саноат ва савдо вазирининг биринчи

ўринбосари, Республика штаби раҳбари ўринбосари

3. Д. Вахобов – Савдо-саноат палатаси раиси, Республика штаби

раҳбари ўринбосари

4. Д. Касимов – Тадбиркорлик субъектларининг ҳуқуқлари ва

қонуний манфаатларини ҳимоя қилиш бўйича вакил

5. А. Каримов Адлия вазири ўринбосари

6. А. Бобоев – Иқтисодиёт ва молия вазири ўринбосари

7. А. Камалов – Марказий банк раиси ўринбосари

8. М. Эркинов – Камбағалликни қисқартириш ва бандлик вазири

ўринбосари

9. А. Хайдаров – Қишлоқ хўжалиги вазири ўринбосари

10. Д. Адилов Қурилиш ва уй-жой коммунал хўжалиги вазири

ўринбосари

11. Ж.Чориев Транспорт вазири ўринбосари

12. Ш. Шарахметов – Рақобатни ривожлантириш ва истеъмолчилар

ҳуқуқларини ҳимоя қилиш қўмитаси раиси

13. Д. Жуманиязов Инвестициялар, саноат ва савдо вазирлиги, 

Стратегик ривожланиш ва таҳлил департаменти, 

Методология ва корпоратив сиёсати бўлим бошлиғи, 

Республика штаби котиби

